Коми Республика вермис шедӧдӧны ичӧт да шӧр бизнеслы отсӧг сетӧм вылӧ федеральнӧй сьӧмкудйысь субсидияясӧ 96 миллион шайт мындаын

Россия Федерацияса экономика сӧвмӧдан министерствоын дорйисны квайт проект 96,2 миллион шайт мында вылӧ. Субсидиялысь ыджыдджык пайсӧ — тайӧ 70,1 миллион шайтысь унджык — веськӧдасны ичӧт да шӧр предпринимательство сӧвмӧдан муниципальнӧй уджтасъяс серти отсӧг сетӧм вылӧ. Субсидия сетӧмсӧ гӧгӧрвоӧдігӧн Коми Республикаса Юралысь Вячеслав Гайзер казьтыштіс, мый сувтӧдліс муниципалитетъяс водзын мог — быд мутасын лӧсьӧдны вонас инвестиция куим проектысь оз этшаджыкӧс. 

«Сетӧм сьӧмыс ёна отсалас муниципалитетъяслы пӧртны олӧмӧ тайӧ тшӧктӧмсӧ. Миян сьӧмкӧд ӧттшӧтш таво бизнес сӧвмӧдан муниципальнӧй уджтасъяс серти отсӧг сетан ӧтувъя мындаыс лоӧ 113 миллион шайт гӧгӧр. Та вӧсна, оз ков ыстысьны сьӧм абутӧм вылӧ. Коми Республика зіля уджалӧ тшӧктӧмъяс олӧмӧ пӧртӧм могысь муниципалитетъяс сьӧмӧн могмӧдӧм серти. Да сідзжӧ дорйӧ миянлысь ӧтувъя видзӧдласъяссӧ Москваын. Такӧд йитӧдын кутам чорыда корны бӧртасъяссӧ. Талун местаяс вылын бизнес сӧвмӧдӧмыс лоӧ стратегия могъяс пиысь ӧтиӧн. Тайӧ могсӧ збыльмӧдӧмыс кутас веськыда тӧдчыны дінмуын социальнӧй да экономика боксянь зумыдлун вылӧ», - юӧртіс Вячеслав Гайзер.

Та кындзи, ичӧт да шӧр предпринимательстволы сьӧмӧн отсӧг сетӧм вылӧ веськӧдасны федеральнӧй субсидияысь 13,2 миллион шайт, социальнӧй юкӧнын предпринимательство сӧвмӧдӧм вылӧ - 4,87 миллион шайт, овмӧс нуӧдысь котыръяслӧн уставнӧй капиталъясын участвуйтӧм вылӧ - 4 миллион шайт. Кык миллион шайтӧн веськӧдасны том йӧзлысь предпринимательство  сӧвмӧдӧм да дінмуса Бизнес-инкубаторлысь уджсӧ могмӧдӧм серти рӧскод юкӧн субсидируйтӧм вылӧ.

***Россия Федерацияса субъектъяссӧ бӧрйӧм серти, кодъяслӧн сьӧмкудъяслы сетӧны ичӧт да шӧр предпринимательство сӧвмӧдӧм вылӧ субсидияяссӧ, конкурсса комиссиялӧн чукӧртчылӧм вӧлі Россия Федерацияса экономика сӧвмӧдан министерствоын.

Сетӧм субсидиясӧ веськӧдасны Коми Республикаын ичӧт да шӧр предпринимательство котыртӧм, сылы юӧртӧм боксянь да сьӧмӧн отсалӧм вылӧ, ичӧт да шӧр бизнеслы отсалан инфраструктура организацияяслысь уджсӧ могмӧдӧм да кадрӧвӧй вынйӧр сӧвмӧдӧм вылӧ.

